
Kingornussisarnermik inatsisip, aappariit pigisaasa agguarnerat 

pillugu inatsisip, toqusup pigisaasa agguarneqarnerat pillugu inatsisip 

aamma eqqartuussisarnermik inatsisip, akiliisinnaajunnaarneq 

pillugu inatsisip, eqqartuussivikkoortumik nalunaarsuineq pillugu 

inatsisip,  aappariinnerup inatsisitigut sunniutai pillugit inatsisip 

kiisalu inatsisit allat allanngortinneqarnerisa (Toqusup  pigisaasa 

agguarnerat pillugu inatsisip malitsigisaanik allannguinerit) Kalaallit 

Nunaanni atuutilersinneqarnerannik peqqussummut missingiut 

 

Peqqussutissatut missingiutit suliarineqarnerinut tunngaviuvoq Naalakker-

suisut aamma Namminersorlutik Oqartussat Kalaallit Nunaata akisussaaffii 

pillugit inerisaallutik sulinerat aammalu siunertaalluni kingornussisarnermi 

aamma toqusut pigisaasa kingornussassanngortinneqartarnerini Kalaallit 

Nunaanni sulianik ingerlatsisarnerup nutarterneqarnissaa aammalu nukittor-

sarneqarnissaa. 

 

Peqqussutikkut nr. 154, 27. maj 1964-imeersukkut inatsit nr. 215, 31. maj 

1963-imeersoq (kingornussisarnermik inatsit) allannguuteqarluni Kalaallit 

Nunaannut atuutilersinneqarpoq. Kingornussisussaanermik inatsit kingorna 

allanngortinneqarpoq kunngip peqqusutaatigut nr. 56, 15. februar 1971-

imeersumit, inatsit nr. 259 22. maj 1974-imeer-sumit, inatsit nr. 292, 24. 

april 1996-imeersumit aammalu inatsit nr. 483, 21. maj 2014-imeersumit.  

 

Inatsisikkut nr. 515, 6. juni 2007-imeersukkut kingornussisarnermik inatsit 

nutaamik allanneqarpoq. Kingusinnerusukkut kingornussisarnermik inatsit 

arlaleriarlugu allanngortinneqarpoq, kingullermik inatsisikkut nr. 628, 8. 

juni 2016-imeersukkut. Kingornussisarnermik inatsit atuuttoq aamma ki-

ngusinnerusukkut inatsimmut allannguutit maannamut Kalaallit Nunaannut 

atuutilersinneqarnikuunngillat. 

 

Aamma aappariit pigisaasa agguarnerat pillugu inatsit nr. 594, 14. juni 

2011-imeersoq Kalaallit Nunaannut atuutilersinneqarnikuunngilaq, taas-

suma saniatigut atuutilersinneqarnikuunngilaq toqusup pigisaasa agguarne-

qarnerat pillugu inatsit  nr. 383, 22. maj 1996-imeersoq (toqusup pigisaasa 

agguarneqarnerat pillugu inatsit) kingusinnerusukkut arlaleriarlugu allan-

ngortinneqartoq kingullermik inatsit nr. 550, 30. maj 2017-imeersukkut. 

Peqqussutikkut nr. 983, 16. december 1997-imeersukkut inatsimmut nalu-

naarut nr. 118, 4. februar 1997-imeersoq (akiliisinnaajunnaarneq pillugu 

inatsit) allannguuteqartillugu Kalaallit Nunaannut atuutilersinneqarpoq. 

Kingusinnerusukkut akiliisinnaajunnaartarneq pillugu inatsit arlaleriarlugu 

allanngortinneqarpoq, ilaatigut inatsisikkut nr. 402, 26. juni 1998-

imeersukkut Kalaallit Nunaannut atuutilersinneqartoq peqqussutikkut nr. 

482, 18. juni 1999-imeersukkut. Allannguutit allat Kalaallit Nunaannut 

atuutilersinneqarnikuunngillat. 

 

Tamanna tunuliaqutaralugu Kalaallit Nunaata Naalakkersuisuisa Justits-

ministeria noqqaassuteqarfigivaa peqqussutikkut Kalaallit Nunaanni ki-

ngornussisarnermik inatsisip allaqqinneqarnissaanik aamma kingusinneru-

sukkut inatsimmut allannguutit kiisalu peqqussutikkut aappariit pigisaasa 

agguarnerat pillugu inatsisip  aamma aamma toqusup pigisaasa agguarne-

qarnerat pillugu inatsisip aamma kingusinnerusukkut inatsisinut allannguu-

tit kiisalu akiliisinnaajunnaartarneq pillugu inatsimmut allannguutit ilai 

ilanngullugit Kalaallit Nunaannut atuutilersinneqarnissaat inatsisit pineqar-

tut inatsisinullu allannguutit Kalaallit Nunaannut naleqqunneri tunngavi-

galugit. 

 

Tamanna tunuliaqutaralugu Justitsministeria peqqussutitut inatsisip nr. 515, 

6. juni 2007-imeersup (kingornussisarnermik inatsit) aamma kingusinneru-

sukkut inatsimmut allannguutit, inatsisip nr. 594, 14. juni 2011-imeersup 

(aappariit pigisaasa agguarnerat pillugu inatsit), inatsisip nr. 383, 22. maj 

1996-imeersup (toqusup pigisaasa agguarneqarnerat pillugu) aamma kingu-

sinnerusukkut inatsimmut allannguutit kiisalu inatsisip nr. 482, 18. juni 

1999-imeersup (Allannguutit toqusup pigisaasa agguarneqarnerat pillugu 

inatsimmik tunngaveqartut), pineqarlutik allannguutit akiliisinnaajunnaar-

tarneq pillugu inatsimmut attuumassuteqartut, atuutilersinneqarnissaat pil-

lugu missingiutinik suliaqarpoq. 



 

Oqaaseqaatigineqarpoq, suleqatigiissitami Justitsministeriamit, Domstols-

styrelsenimit, Nunatta Eqqartuussisuuneqarfianit aamma Kalaallit Nu-

naanni Eqqartuussivimmit peqataaffigineqartumi oqaloqatigiinnerit tunnga-

vigalugit peqqussutissatut siunnersuutit suliarineqarnerat. 

 

1. Inatsisip nr. 515, 6. juni 2007-imeersup (kingornussisarnermik inatsit) 

kingusinnerusukkut inatsimmut allannguutit ilanngullugit atuutilersinne-

qarnissaanut missingiut 

Peqqussutissatut missingiutip siunertaraa inatsisip kingusinnerusukkut inat-

simmut allannguutit ilanngullugit Kalaallit Nunaanni pissutsinut naaper-

tuuttumik Kalaallit Nunaannut atuutilersinneqarnissaat.  

 

Inatsimmut nr. 515, 6. juni 2007-imeersumut allannguutaapput eqqar-

tuussisarnermik inatsisip allanngortinneqarnissaanik inatsit nr. 168, 12. 

marts 2008-meersoq, inatsisilerinermi aningaasartuutit pillugit inatsit aam-

ma kingornussisarnermik inatsit (Eqqartuussivimmi isumaqatigiissitsini-

arneq il. il.), toqusup pigisaasa agguarneqarnerat pillugu inatsit nr. 221, 21. 

marts 2011-meersoq aamma inatsisit allat assigiinngitsut (Toqusup pigi-

saasa agguarneqarnerat pillugu inatsisip il. il. suliareqqinneri), meeqqat 

pillugit inatsisip allanngortinneqarnissaanik inatsit nr. 652, 12. juni 2013-

imeersoq, meeravissiartaartarneq pillugu inatsit, eqqartuussisarnermik inat-

sit aamma inatsisit allat assigiinngitsut (Anaanaaqataaneq il. il.), aamma 

Udbetaling Danmark pillugu inatsisip allanngortinneqarnissaanik inatsit nr. 

628, 8. juni 2016-imeersoq aamma inatsisit allat assigiinngitsut (Statens Ad-

ministration Finansservicecenter-imiit il. il. suliassat Udbetaling Danmark-

imut nuunneqarneri il. il.)  

 

Peqqussutissatut missingiutip ilaatigut malitsigissavaa aappariinni inuuner-

tunerusup kingornussisussaatitaanerata qaffanneqarnera, inatsimmik malit-

seqartoq taamaattumillu testamente-liorsimanissamik piumasaqaatitaqarfi-

unngitsoq (kingornussisussatut pisinnaatitaaffik), 1/3-niit ½-nut kingornus-

sassaqartitsisup pigisaanit, kingornussassaqartitsisoq meerarisaminik aam-

ma qimataqarpat (inuuneq tamaat kingornussisussat). 

 

Aamma malitsiussaaq, aappariinni inuunertunerusup aapparisami toqusup 

meeraasa kingornussassaasa akiuliutigineqarnissaanik kinguartitsigallar-

sinnaalernissaa aamma inuuneq tamaat kingornussisussanut atuutilissasoq. 

 



Taassuma saniatigut kingornussassaqartitsisoq pigisami nalillit testamente-

qarnikkut aaqqissuunnissaannut kiffaanngissuseqarnerulissaaq. Inuuneq 

tamaat kingornussisussat inatsisitigut kingornussassaqartitaanerat, testa-

mente-tigut atorunnaarsinneqarsinnaanngitsoq (kingornussassaqartitaaner-

mik taaneqartartoq), ½-miit ¼-mut appartinneqarnissaa siunnersuutaavoq. 

Aamma katinnikkut aappaasup inatsisitigut kingornussassaqartitsinissaa ¼-

iulissasoq siunnersuutaavoq.  

 

Aamma inuuneq tamaat kingornussisussat tigusassaasa 1 mio. kr.-inut 

killilersinnaanerininut kingornussassaqartitsisumut periarfissanngussaaq, 

aamma kingornussassaqartitsisoq periarfissaqassaaq aalajangissallugu, 

inuuneq tamaat kingornussisussap kingornussassani aningaasanngorlugit 

tigussanerai. Tamanna ilaatigut malitseqarpoq, meeqqat ataatsimuuler-

sinneqarsimasut kingornussisarnermi naligiimmik pineqarsinnaanerisa 

oqinnerulernissaa, aamma inuussutissarsiuteqartutut ingerlatsinermut ata-

tillugu kinguaariit tulleriinnik nikittoqartarnera oqinnerulernissaa. 

 

§ 63, imm. 1-imi, aamma siunnersuutigineqarpoq testamante inatsisileri-

tuumit allanneqarsinnaanngussasoq aammalu atsiorneqarluni imaluunniit 

akuerineqarluni. Tassunga tunngatillugu oqaaseqaatigineqarpoq, eqqartuus-

sisarnermik inatsimmi § 9, imm. 1-imi allassimasoq eqqartuussivimmi 

allatsit eqqartuussivinni aamma Kalaallit Nunaanni Eqqartuussiviani ilaa-

tigut piginnaatinneqassasut uppernarsaasiinermik sulianik ingerlatsinissa-

mut. Kingornussisarnermik inatsimmi Kalaallit Nunaannut atuuttumi § 13-

imi allassimasoq, testamente eqqartuussivik sinnerlugu nunatta eqqartuus-

sisuanit akuerineqarsimasumit kommunefogedimit imaluunniit ilisimannit-

tunit marluusunit allanneqarsinnaasoq aamma atsiorneqarsinnaasoq ima-

luunniit akuerineqarluni, siunnersuutigineqarpoq taamaatsillugu peqqussu-

tissatut siunnersuutip § 63 a-mut ikkunneqassasoq. 

 

Tamakkua saniatigut kingornussisarnermut malittarisassanik allanik nalim-

massaasoqarpoq aamma tulluarsaasoqarpoq. Ilaatigut siunnersuutigine-

qarpoq, aappariit katissimanngitsut oqitsunnguamik illugiillutik kingor-

nussinissamut testamente-liorsinnaalernissaat (aappaariittut testamente 

annertusisaq). Aamma inuit arlariiullutik testamenteliortarneranni ajor-

nartorsiutinngorsinnaasut pillugit malittarisassat annertunerusut siunner-

suutigineqarput (testamente-t ataatsimoorussat). 

 

Tamatuma saniatigut immikkut oqaaseqaatigineqarpoq, peqqussutissatut 

siunnersuummi siunnersuutigineqarmata, § 19, imm. 2 malillugu akilii-

sinnaajunnaarnikkut kingornussassat agguagaanngitsut pillugit suliaqar-



sinnaanermut piginnaaneqarneq, aamma § 32, imm. 1, tak. § 31 aamma § 

84, imm. 1, tak. § 83 malillugit tunissutissanik peersitsinermik suliat 

imaluunniiit kingornussassatigut sinneqartoorneq il. il., suliatut Nunatsinni 

Eqqartuussivianit suliareqqaarneqassapput. 

 

Aammattaaq siunnersuutigineqarpoq, peqqussutissatut siunnersuummi 

kisitsisinut killigititat danskit kingornussisarnermik inatsisaanniittut killi-

gititat assigissagaat, soorluttaaq Danmarkimi akit najoqqutaralugit aaqqii-

sarneq malinneqartassasoq. 

 

Aamma maluginiaqquneqarpoq aappariit aningaasaqarnikkut inissisimane-

rat pillugu inatsit nr. 550, 30. maj 2017-imeersup suli Kalaallit Nunaannut 

atuutilersinneqarsimannginnera, taamaattumillu ”agguagassat nalillit” taa-

guut atorneqarani ”ataatsimulli pigisat” atorneqarluni tak. aappariinnerup 

inatsisitigut sunniutai pillugit inatsit nr. 56, 18. marts 1925-imeersoq 

Kalaallit Nunaanni atuutilersinneqartoq inatsisikkut nr. 150, 31. marts 1993-

imeersukkut.  

 

Peqqussutissatut siunnersuut akuerineqassappat, Justitsministeria inissii-

sarneq pillugu aamma imminut oqartussaaffigisut kingornussassarititaat 

pillugit siulersuisarneq pillugu aamma uppernarsaasiinermik suliaqartarneq 

pillugu nalunaarutinik atuutilersitsissaaq tak. peqqussutissatut siunner-

suummi § 54, imm. 3 aamma § 63, imm. 3, assinganik danskit nalunaarutaat 

nr. 1443, 13. december 2013-imeersoq aamma nr. 1555, 18. december 2007-

imeersoq peqqussutip atuutilernerani atuutilertussatut pilersaarutigineqar-

tut. 

 

2. Inatsisip nr. 594, 14. juni 2011-imeersup atuutilersinneqarnissaanut peq-

qussutissatut siunnersuut (aappariit pigisaasa agguarnerat pillugu inatsit) 

 

Peqqussutissatigut siunnersuutigineqarpoq aappariit pigisaasa agguarnerat 

pillugu inatsisip Kalaallit Nunaannut atuutilersinneqarnissaa, Kalaallit 

Nunaanni pissutsinut naapertuuttunngortillugu.  

 

Peqqussutissatut siunnersuutip malitsigissavaa, aappariit pigisaasa agguar-

nerat pillugu suliat pisortatigoortut Kalaallit Nunaanni Eqqartuussiviup suli-

arisassagai, tamanna tunngavigalugu § 44 atorlugu saneqqussinissaq aap-

pariinnerup inatsisitigut sunniutai pillugit inatsimmi nr. 56, 18. marts 1925-

imeersumi Kalaallit Nunaannut atuutilersinneqartumi suliani taama ittuni 

eqqartuussiviit Kalaallit Nunaanni Eqqartuussiviup akornanni piginnaane-

qartitaanerit agguataarnerat pillugu inatsisikkut nr. 150, 31. marts 1993-



imeersukkut maanna atorunnaartumi. Taamaalilluni Kalaallit Nunaanni 

Eqqartuussiviup aallaqqaasiutaasumik siunnersuineq isumagissavaa aam-

malu misissorlugu aappariit akornanni isumaqatigiittoqarsinnaanersoq. 

Aappariit suli ikiugassaappata, Kalaallit Nunaanni Eqqartuussiviup pigisat 

pillugit suliaqartussamik toqqaassaaq, aammalu aaqqiagiinngissutit aalaja-

ngissallugit pilersinnaasut pigisat pillugit suliaqartup agguaanissaq pillugu 

suliaqarnerata nalaani. Kalaallit Nunaanni Eqqartuussiviup aamma pigisat 

pillugit suliaqartoq nakkutigisarissavaa. Pigisat agguaannissaat pillugu suli-

aqarneq – ilagitillugu paasissutissanik katersuineq, pigisat nalillit akiitsullu 

nalunaarsorneri, pigisanit nalilinnit akilussineq il. il. – pigisat agguaannis-

saat pillugu suliaqartumit suliarineqassapput (ilaqutariinnut advokati misi-

littagalik). Pigisat agguaannissaat pillugu suliaqartoq Justitsministeriamit 

akuerineqassaaq.  

 

Pisortanit ikiorneqarnissamut noqqaanerup killilerneqarsinnaanera periar-

fissaassaaq ikiorneqarneq pigisat nalillit akiitsullu ilaannaanut atuuttun-

ngortillugu. Aammattaaq, katinnikkut aappariit tamarmik akiitsullit, pisor-

tatigoortumik ataatsimoorullugu pigisanik kingornussanilluunniit nalunaar-

suinnaapput agguaallutillu allatuulli aappriittutut, namminerisamik ataatsi-

moorullugu pigisanik kingornussanilluunniit nalunaarsuisunut agguaasu-

nullu, Kalaallit Nunaanni Eqqartuussivimmut isumaqatigiinngissummik 

saqqummiisinnaallutik, paasisimasalimmit pigisanik nalilersuisitsisinnaal-

lutik il. il. Aappariit katissimanngitsut katissimasullu immikkut pigisaqartut, 

aningaasaqarnerminnik ataatsimoorussisut, aappariit ataatsimoorussamin-

nik pigisaqartut assigalugit ataatsimoorullugu pigisanik kingornussanil-

luunniit nalunaarsuinermut agguaanermullu eqqartuussivimmit aamma 

pigisat agguaannerat pillugu suliaqartumit ikiorneqarsinnaapput. Aamma 

tamanna atuuppoq interessentskabsbo-nut pigisanullu allanut. 

 

Peqqussutissatut siunnersuutip aamma malitsigissavaa, aappariit paasissu-

tissanik nassiussisarnissaat Kalaallit Nunaanni Eqqartuussivimmi ataats-

imiinnissaq siulleq sioqqullugu, aamma nalunaarutigineqarsinnaassasut 

nalilersuititat aammalu katinnikkut aappariinnut agguaanermut peqataan-

ngitsunut pinngitsaaliinikkut atortulerluni suliaqarsinnaatitaaneq. Aammat-

taaq, pigisanik nalilinnik piginneqatigiinneq atorunnaarnissaanut piffissaq 

avivinnermi pinnani suliap aallartinnerani pisussanngorlugu nikisinneqar-

poq (averusernissamut imaluunniit avivinnissamut akuerineqarneq ima-

luunniit eqqartuussut) tak. inatsisit atuunneranut inatsimmi § 46, imm. 2 

(Naalagaaffiup Sinniisuata imaluunniit eqqartuussiviit averusernissamut 

imaluunniit avivinnissamut noqqaassummik tigusaqarnerat). Taamaalilluni 

ataatsimoorullugit pigisanik kingornussanilluunniit nalunaarsuineq agguaa-



nerlu aallartinneqarsinnaavoq naammassineqarlunilu siusinnerusukkut 

aammalu pigisat atornerlunneqarsinnaanerannut ulorianaataasinnaasut 

annikillitillugit. Aamma siunnersuutigineqarpoq, pigisanut akileraarutit 

allanngortinneqarsinnaanerat, taamaalilluni Kalaallit Nunaanni Eqqar-

tuussiviup katinnikut aappaasoq mianersuaalliorlunikkut aningaasartuute-

qarnerusoq aningaasartuutinut annertunerusumik matussuseeqqusinnaassa-

vaa. 

 

Taassuma saniatigut immikkut oqaaseqaatigineqarpoq, § 25, imm. 3-kkut 

siunertarineqassasoq, aalajangersagaq taamaallaat pigisanik nalilinnik akiit-

soqarfiusunik pinngitsaaliilluni tuniniaatitsinernut malittarisassaassasoq, 

Kalaallit Nunaanni pisortatigut akitsorterinernut malittarisassaqannginne-

rata kingunerisaanik.   

 

Aammattaaq siunnersuutigineqarpoq, pigisanik agguaanermik suliaqartup 

pigisanut nalunaarsuutitut siunnersuutaanut akerliliisinnaanermut imaluun-

niit akilerneqarnissamut siunnersuutaanut imaluunniiit § 29, imm. 2, aamma 

§ 30, imm. 2 malillugit pigisat nalillit aningaasartuutaannik agguaanermut 

aappariit pigisaasa agguarnerat pillugu inatsimmut attuumasumik piffissap 

sap. ak. 4-niit 6-nut sivitsorneqarnissaa. Tamanna aamma § 32, imm. 1 

malillugu, suliassanngortitsinissamut piffissarititaasoq pineqartillugu, pisu-

ni pigisat nalillit nalunaarsorneqarneranut akerliliisoqarsimatillugu, taman-

nali aaqqiinermik kinguneqarsimanani § 31, imm. 2 malillugu. 

 

Immikkut aamma maluginiaqquneqarpoq, Kalaallit Nunaanni periarfissa-

qanngimmat pigisanik arsaagaanerit eqqartuussivikkut nalunaarsortissal-

lugit, taamaattumillu siunnersuutigineqarluni peqqussutitut siunnersuummi 

§ 54, imm. 4, innersuussissasoq, pigisanik arsaarinninnissamut aalajangii-

nerit eqqartuussivimmit nalunaarsorneqassasut illuutit aamma pigisat qular-

naveeqqutiunngitsut pillugit pisinnaatitaaffinnik allanik nalunaarsuineq pil-

lugu Kalaallit Nunaannut malittariassiami 20. juni 1968-imeersumi malit-

tarisassat malillugit.  

 

Taassuma saniatigut siunnersuutigineqarpoq, digitalimik attaveqarneq 

pillugu §§ 70-imi aamma 71-imi aalajangersakkat Kalaallit Nunaannut atuu-

tilersinneqassanngitsut. 

 

3. Inatsisip nr. 383, 22. maj 1996-meersup (toqusup pigisaasa agguarne-

qarnerat pillugu inatsit) peqqussutikkut atuutilernissaanut missingiut kingu-

sinnerusukkut inatsimmut allannguutit ilanngullugit. 

 



Peqqussutissatigut siunnersuutigineqarpoq toqusup pigisaasa agguarneqar-

nerat pillugu inatsisip kingusinnerusukkut inatsimmut allannguutit allat 

ilanngullugit Kalaallit Nunaannut atuutilersinneqarnissaa, Kalaallit 

Nunaanni pissutsinut naapertuuttunngortillugu. 

 

Oqaaseqaatigineqarpoq, toqusup pigisaasa agguarneqarnerat pillugu inat-

simmut allannguutit, inatsimmi nr. 447, 9. juni 2004-imeersumi (digitalimik 

attaveqarneq pillugu §§ 115 a aamma b), inatsimmi nr. 538, 8. juni 2006-

imeersumi (§ 89, imm. 3, eqqartuussisarnermik inatsimmi § 226 pillugu, 

suliassanik nunatta eqqartuussivianut innersuussisarneq assinganik atuutis-

sasoq) aamma inatsit nr. 550, 30. maj 2017-imeersumi (ilaatigut, aalaja-

ngersakkat ilaanni taaguutinik arlariinnik allannguineq, aappariit aningaa-

saqarnikkut inissisimanerat pillugu inatsit nr. 550, 30. maj 2017-imeersup 

atuutilersinneqarneranik kinguneqartoq) Kalaallit Nunaannut atuutilersin-

neqassanngitsut. 

 

Kingusinnerusukkut inatsimmut nr. 383, 22. maj 1996-imeersumut allan-

nguutit siunneruutigineqarput, eqqartuussisarnermik inatsisip allanngortin-

neqarnissaanik inatsit nr. 215, 31. marts 2004-imeersumi aamma inatsisini 

assigiinngitsuni allani (Eqqartuussisarnerup pisortatigoortuunera), eqqar-

tuussisarnermik inatsisip allanngortinneqarnissaanik inatsit nr. 554, 24. juni 

2005-imeersoq aamma inatsisini assigiinngitsuni allani (Aningaasartuutit, 

inatsisitigut ikiorneqarneq aamma nammineq aningaasartuutiginagu eqqar-

tuussisulersuussineq), piumasaqaatit nutaanngilisarnerat il. il. pillugit inat-

simmi aalajangersakkanik assigiinngitsunik allannguineq pillugu inatsit nr. 

523, 6. juni 2007-meersoq (Piumasaqaatit nutaanngilisarnerat, pisisarner-

mut inatsimmi pisinerit ilaannut maalaaruteqarnissamut piffissarititaasut il. 

il. atorunnaarsinneqarnerat), sillimmasiilluni isumaqatigiissuteqartarneq 

pillugu inatsisip allanngortinneqarnissaanut inatsit nr. 516, 6. juni 2007-

imeersoq inatsisillu allat assigiinngitsut (Sillimmasiinermut aaqqissuussi-

nerni salliutitsinerit aamma kingornussisarnermik inatsisip kingunerisaanik 

allannguinerit il. il.), toqusup pigisaasa agguarneqarnerat pillugu inatsisip 

inatsisillu allat assigiinngitsut allanngortinneqarnissaanik inatsit nr. 221, 21. 

marts 2011-meersoq (toqusup pigisaasa agguarneqarnerat pillugu inatsisip 

suliareqqinneqarnera il. il.), aappariit pigisaasa agguarnerat pillugu inatsit 

nr. 594, 14. juni 2011-meersoq aamma eqqartuussisarnermik inatsisip 

inatsisillu allat assigiinngitsut allanngortinneqarnissaanik inatsit nr. 737, 25. 

juni 2014-imeersoq (Saqitsaanneq aamma takusaq aamma ilimagisaq pillu-

git sulianik ingerlatsisarneq pillugu malittarisassat aaqqissuuteqqinneri, 

suliareqqitassanngortitsisarnermut aningaasatigut killiusumik qaffaaneq, 

eqqartuussisunut ullup ilaannaa sulisinnaanermik eqqussineq il. il., pinngit-



saaliinikkut akitsorterinissanik medie-kkut takoqqusaarineq, dokumentinik 

atorsimasanik pinngitsaaliinikkut naammassinninneq, suliani pillaatissar-

talinni assigiimmik taamaattoqarneraasoqartillugu suliareqqitassanngortit-

sinernik allakkatigut suliarinninneq il. il.). 

 

Peqqussutissatut siunnersuutip kingunerissavaa toqusut pigisaat pillugit 

suliaqarneq pisariunnginnerusoq aamma nutartigaasoq aammalu atuu-tissal-

luni toqusut pigisaasa nalunaarsorneqarnerannut aamma aappaasup inuuner-

tunerusup ataatsimut pigisanit pigisaasa nalunaarsorneqarnerannut, tassu-

nga ilagitillugu pigisanik nalunaarsorneqarsimanngitsunik nalunaarsuineq, 

suli aappaasup inuunertunerusup inuunerata nalaani. 

 

Siunnersuutigineqarpoq toqusut pigisaannik nalunaarsuineq pingaarneru-

sumik eqqartuussiveqarfimmi toqusup pigisaqarfigisaani ingerlanneqartas-

sasoq, aamma pigisat nalunaarsugaanngitsut pineqartillugit, aapparisaq 

inuunertunerusoq suli inuutillugu inuuneqqortunerusup pigisaqarfiani. Taa-

maattoq siunnersuutigineqarportaaq, eqqartuussiveqarfimmi eqqartuussivik 

pigisanik nalunaarsuiffiusussaq, innersuussutigisinnaagaa pigisanik nalu-

naarsuineq allami eqqartuussiveqarfimmi ingerlanneqarnissaa, tamanna 

naapertuunnerussappat. Toqusoq Kalaallit Nunaanni angerlarsimaffeqan-

ngippat pigisat tamakkerlugit ilaannaaluunniit Kalaallit Nunaanni Eqqar-

tuussivimmi nalunaarsorneqarsinnaapput, toqusoq danskisut innuttaassuse-

qarpat imaluunniit allatigut Qanittumik Kalaallit Nunaannut attuumas-

suteqarpat aammalu pigisanik nalilinnik qimataqarpat, arsaarinnissutaasi-

manngitsunik pigisanik nalunaarsuinermi nunami allami ingerlanneqartumi, 

imaluunniit toqusoq pigisanik nalilinnik Kalaallit Nunaanni qimataqarpat, 

arsaarinnissutaasimanngitsunik pigisanik nalunaarsuinermi nunami allami 

ingerlanneqartumi. 

 

Aamma ilaatigut siunnersuutigineqarpoq, toqusut pigisaanik aqutsisoqar-

nermik aaqqissuussineq eqqunneqassasoq, ilaatigut malitseqassasoq advo-

katit aalajangersimasut toqusut pigisaannik nalunaasuinissamut toqqar-

neqassasut. Justitsministeri aaqqissuussineq malillugu naleqquttumik amer-

lassusillit toqusut pigisaanik aqutsisutut allagartalissavai. 

 

Toqusut pigisaanik aqutsisumut pigisanik nalunaarsuinissamut suliassamik 

tunniussisinnaasutut piginnaaneqarpoq Kalaallit Nunaanni Eqqartuussivik 

aammalu soorlu tamanna pissalluni, kingornussisussaq tamatuminnga noq-

qaassuteqarpat, kingornussassaq akiliisinnaaajunnaarneruppat imaluunniit 

kingornussisussat tamarmik sinniisoqarlutik akisussaasumit imaluunniit 

pigisanik nalunaarsuinermut akisussaasumit imaluunniit akliisinnaajun-



naarsimappata imaluunniit pisussaaffitik naammassisinnaanngippatigit 

pigisat aserfallakkiartornerini. Aaaqqissuussineq malillugu Kalaallit 

Nunaanni Eqqartuussivik ilagitillugu toqusut pigisaanik aqutsisumik 

toqqaasinnaavoq pigisanut tunngatillugu isumaginnittussamik imaluunniit 

suliassanik aalajangersimasunik ingerlatsisussamik. Aammattaaq Kalaallit 

Nunaanni Eqqartuussivik pisuni aalajangersimasuni (piffissap ilaannaani 

atuussinnaasumik) allagartaqanngitsumik toqusut pigisaanik aqutsisussa-

mik toqqaasinnaavoq. 

 

Peqqussutissatut siunnersuummi legatarer-it aamma kingornussisussat 

akornanni immikkoortitsoqanngilaq. Legatar-itut inissisimavoq aningaa-

sanik aalajangersimasumik amerlassusilinnik kingornussisussaq imaluun-

niit pigisanik nalilinnik aalajangersimasunik kingornussisussaq. Taamaat-

toq kingornussassaqartitsisup testamente-kkut aalajangersinnaavaa, taa-

maallaat friarv-inik kingornussisussaq, kingornussisussatut imaluunniit 

legatarer-itut inissisimassanersoq. Pissutsit immikkut ittut tunngaviutillugit, 

eqqartuussivik aalajangersinnaavoq legatarer-i kingornussisussatut inissi-

simassasoq. Eqqartuussiviup aamma aalajangersinnaavaa, kingornussisus-

saq legatarer-itut inissisimassasoq, pineqartoq tamatumunnga akuersaarpat 

imaluunniit annertunngitsumik kingornussisussaappat. 

 

Peqqussutissatut siunnersuut ilaatigut aamma kingornussisussamut pigi-

sanik nalunaarsuinermik naakutiginnittumik toqqaanermut aalajangersak-

kanik imaqarpoq, pisut ilaanni soorlu kingornussisussap suli uumanera ilisi-

maneqanngippat, kingornussisussap sumiiffia ilisimaneqanngippat, kingor-

nussisussaq suli inuusimanngippat, kingornussisussap sumik pissuteqartu-

mik pigisat nalunaarsorneqarneranni soqutigisani nammineerluni isumagi-

sinnaanngippagit imaluunniit fond-imik kingornussinermi, peqatigiiffim-

mik imaluunniit ingerlatseqatigiiffimmik aallartisarneqartumik il. il.  

 

Kingornussassat peqqussut siunnersuutaasoq malillugu aappaasumut tun-

niunneqarsinnaapput, kingornussisarnermik inatsimmi kapiatli 4-mi malit-

tarisassat malillugit pigisat nalunaarsorneqanngitsut, kingornussassanik 

akiliussinermi, namminerisamik pigisanik nalunaarsuinermi pisariillisaa-

nermi imaluunniit toqusut pigisaanik aqutsisutut suliaqarnermi. 

 

Taassuma saniatigut oqaaseqaatigineqarpoq, akitsorterinikkut tuniniaaneq 

pillugu § 58-imi, innersuussisoqartoq eqqartuussisarnermik inatsimmi kapi-

tali 48-mi malittarisassanut, illuatungilerlugit danskit eqqartuussisanermik 

inatsisaanni aalajangersakkat assingusut, taamaallaat pinngitsaaliinikkut 



tuniniaatitsineq pineqartillugu, Kalaallit Nunaanni pisortatigoortumik akit-

sorterisarnermut malittarisassaqannginnera tunngavigalugu.   

 

Aamma siunnersuutigineqarpoq, Kalaallit Nunaanni Eqqartuussivimmi 

suliassanngortitsinissamut piffissarititaasup sap. ak. 4-niit 8-nut sivitsorne-

qarnissaa, pisuni § 56, imm. 3 malillugu kingornussisussap imaluunniit 

legartar-ip toqusut pigisaanik aqutsisup innersuussutaanut akerliliinerini, 

piumasaqaatip imaluunniit fordring-ip pisuni qanoq ittuni qanorlu annertu-

tigisumik, akerlilerneqarsimasoq, akuersaarneqassasoq toqusup pigisaasa 

agguarneqarnerat pillugu inatsimmut sanilliullugu tak. § 56, imm. 4. § 68, 

stk. imm. 1 malillugu, naggataarutaasumik pigisat pillugit ataatsimiinnermi 

pigisat nalunaarsuutaannik saqqummiussineq pineqartillugu siunnersuutigi-

neqarpoq, piffissarititaasoq qaammatinit 2-niit 3-nut sivitsorneqassasoq 

ullup aallarteqqiffissap kingornatigut. Aammattaaq siunnersuutigneqarpoq 

pigisat nalunaarsuutaat pillugu maalaaruteqarsinnaanermut piffissarititaa-

soq sivitsorneqassasoq, ilagitillugu § 68, imm. 2 malillugu toqusut pigi-

saanik aqutsisup akissarsiassai il. il., aammalu § 68, imm. 3 malillugu 

pigisat nalunaarsuutaannik inaarutaasumik nassiussinissamut sap. ak. mar-

lunnik piffissaliineq toqusup pigisaasa agguarneqarnerat pillugu malittari-

sassanut atuuttunut naleqqiullugu assingusumik. Kiisalu siunnersuutigine-

qarpoq, § 81, imm. 3 malillugu nalunaaruteqarnissamut piffissarititaasup 

sap. ak. 8-niit 12-nut sivitsorneqarnissaa, aamma atuuttumik § 82, imm. 2 

malillugu allanit salliutitaasut akilifassaqarfiusut nalunaarutigineqarsimasut 

nalunaaruteqarnissaannut piumasaqaatinik nalunaarutigineqarsimanngit-

sunik aammalu § 82, imm. 3 malillugu naggataarutaasumik piumasaqaa-

taagallartunik nalunaaruteqarnissaq. 

 

Aappariit aningaasaqarnerat pillugu inatsisip Kalaallit Nunaanut atuutiler-

sinneqarsimanngimmat, taaguut ”delingsformue” atorneqarani ”ataatsimut 

pigisat” atorneqarpoq tak. maanna atorunnaartoq aappariinnerup inatsisi-

tigut sunniutai pillugit inatsit nr. 56, 18. marts 1925-imeersoq Kalaallit 

Nunaannut atuutilersinneqartoq inatsisikkut nr. 150, 31. marts 1993-

imeersukkut. 

 

Aamma maluginiaqquneqarpoq, Kalaallit Nunaanni inatsisitigut tunngave-

qanngimmat aningaasanik tigoriaannarnik arsaarinninninnernik eqqartuus-

sivikkut nalunaarsuinissaq, taamaattumillu siunnersuutigineqarluni peqqus-

sutissatut siunnersuummi taarsiullugu § 75, imm. 2 innersuussissasoq, 

aningaasanik tigoriaannarnik arsaarinninnissamut aalajangiinerit eqqartuus-

sivimmit nalunaarsorneqartassasut illuutit aamma pigisat qularnaveeqqu-

tiunngitsut pillugit pisinnaatitaaffinnik allanik nalunaarsuineq pillugu Ka-



laallit Nunaannut malittariassiami 20. juni 1968-imeersumi malittarisassat 

malillugit. 

 

Aningaasaateqarfinni soraarnerussutisiassanut katersanut tunngatillugu 

saqitsaannermut tunngasut pissutsit ilaat pillugit il. il. inatsit nr. 293, 24. 

april 1996-imeersoq aamma aappariinnerup inatsisitigut kinguneri pillugit 

inatsit nr. 550, 30. maj 2017-imeersoq Kalaallit Nunaannut atuutilersin-

neqarnikuunngillat, taammaattumillu inatsisini taakkunani aalajangersak-

kanut innersuussutit ilanngunneqaratik peqqussutissatut siunnersuummi § 

70, imm. 5-imi, aamma § 77-imi. Tamanna aamma atuuppoq § 79, imm. 3, 

nr. 4-mi innersuussut, toqusut pigisaannut akileraarutit aamma tunissutit 

pillugit inatsimmi nr. 426, 14. juni 1995-imeersumi aamma § 80-imi 

malittarisassanut. Tamatuma saniatigut ilaatigut siunnersuutigineqarpoq, § 

60-imi akitsorterinermi akiliinernut malittarisassat immikkoortut aamma § 

89, imm. 4-mi sulianik immikkut ittumik eqqartuussivimmut innersuus-

sisarneq Kalaallit Nunaannut atuutilersinneqassanngitsut. 

 

4. Inatsimmi nr. 482, 18. juni 1999-imeersumi aalajangersakkat ilaasa atuu-

tilernissaannut peqqussutissatut siunnersuut (Toqusup pigisaasa agguarne-

qarnerat pillugu inatsisip malitsigisaanik allannguutit) 

 

Peqqussutissatut siunnersuut akiliisinnaajunnaarneq pillugu inatsisip allan-

ngortinneqarnissaanik aalajnagersakkanik imaqarpoq, allassimasunik inat-

simmi nr. 385, 22. maj 1996-imeersumi aammalu siunertaralugu toqusup 

pigisaasa agguarneqarnerat pillugu inatsimmi malittarisassanut naapertuut-

tunngortitsinissaq.  

 

Toqusup pigisaasa agguarneqarnerat pillugu inatsimmi § 70, imm. 1, pkt. 2 

malillugu akiliisinnaajunnaanerit nalunaarutigineqarnissaannut piffissamut 

taarsiullugu § 69, imm. 1 malillugu kingornussassat pillugit eqqartuussiviup 

akiliisinnaajunnaarneq pillugu suliamut aalajangiineranut piffissaq naatsor-

suunneqassaaq. Akiliisinnaajunnaarneq pillugu inatsimmi § 1-imi ulloq 

piffissarititaq aamma akiliisinnaajunnaarneq pillugu inatsisip ullup piffis-

sarititap aamma akiliisinnaajunnaarnermut nalunaarutigineqarnera inatsisi-

tigut malitsiusut malittarisassanut sanilliussinermi, siunnersuutigineqarpoq 

akiliisinnaajunnaarneq pillugu inatsimmi nikisitassaajunnaassasoq piffis-

sarititaasoq tassaasoq ulloq toquffik. Taakkua saniatigut peqqussutissatut 

siunnersuut akiliisinnaajunnaarneq pillugu inatsimmi § 3, imm. 3-p allan-

ngortinneqarnissaanik malitseqassaaq, toqusup pigisaasa agguarneqarnerat 

pillugu inatsit malillugu kingornussassat akiliisinnaajunnaartutut nalunaa-

rutigineqarsinnaanngimmata. Tamanna tunngavigalugu siunnersuutigine-



qarpoq akiliisinnaajunnaarneq pillugu inatsimmi § 19 atorunnaarsinneqas-

sasoq. Taassuma saniatigut siunnersuutigineqarpoq akiliisinnaajunnaartar-

neq pillugu inatsimmi § 35 nutaamik allanneqassasoq, akiliisinnaajun-

naarneq pillugu iantsit ammaassimmat, akiliisinnaajunnaarneq aarlerinar-

tortaqanngitsumik kingornussisussatut peqataasinnaanera namminerisamik 

pigisanik agguaanermi. Kiisalu peqqussutissatut siunnersuut akiliisinnaa-

junnaartarneq pillugu inatsimmi § 92 atorunnaarsin-neqassasoq, aalajanger-

sagaq taamaallaat toqusut pigisaannut tunngammat. Aalajangersagaq akilii-

sinnaajunaartarneq pillugu inatsimmi § 92-imut assingusoq taamaalilluni, 

toqusup pigisaasa agguarneqarnerat pillugu inatsimmi allassimavoq. 


